
lIl. OUTRAS DISPOSICIONS
CONSELLERIA DE SANIDADE

DECRETO 198/2012, do 27 de setembro, polo que se aproba a oferta de emprego
publico correspondente a diversas categorias de persoal estatutario licenciado
sanitario do Servizo Galego de Saude para o ano 2012.

A Lei 8/2008, do 10 de xullo, de salde de Galicia, e o Decreto 206/2005, do 22 de
xullo, de provision de prazas de persoal estatutario do Servizo Galego de Saude, prevén
a convocatoria periddica de procedementos de seleccion de persoal estatutario fixo que
garantan os principios constitucionais de igualdade, mérito e capacidade no seu acceso.

As necesidades de recursos humanos, con asignacion orzamentaria, que deban pro-
verse mediante a incorporacién de persoal de novo ingreso seran obxecto da oferta de
emprego publico, que aprobaran os érganos de goberno das administracions publicas e
que, como instrumento de xestidn da provision das necesidades de persoal, podera conter
ademais medidas derivadas da planificaciéon de recursos humanos, tal e como asi se dis-
pon no artigo 70 da Lei 7/2007, do 12 de abril, do Estatuto basico do empregado publico.

ALei 11/2011, do 26 de decembro, de orzamentos xerais da Comunidade Auténoma de
Galicia, establece os criterios xerais para a incorporacién de persoal de novo ingreso ao
sector publico galego no ano 2012, determinando que como maximo sera igual ao 10 %
da taxa de reposicidon de efectivos e se concentrara nos sectores, funcidons e categorias
profesionais que se consideren absolutamente prioritarios ou que afecten o funcionamento
dos servizos publicos esenciais.

Mais recentemente, o Real decreto lei 20/2011, do 30 de decembro, de medidas urxen-
tes en materia orzamentaria, tributaria e financeira para a correccién do déficit publico, logo
de establecer no seu artigo 3.un), precepto de caracter basico, o0 mandato xeral de non
incorporacion de novo persoal ao sector publico ao longo do ano 2012, exceptua da dita
limitacion as administracions publicas con competencias sanitarias respecto das prazas de
hospitais e centros de saude do Sistema nacional de saude, en que a taxa de reposicion
se establece no 10 %.

O ultimo proceso de seleccion de persoal estatutario fixo no ambito do Servizo Galego

de Saude iniciouse co Decreto 199/2008, do 28 de agosto, polo que se aprobou a oferta de
emprego publico correspondente as categorias de persoal estatutario licenciado sanitario,

seguido do Decreto 25/2009, do 12 de febreiro, que aproba a oferta de emprego publi-
co dos restantes colectivos; sendo as categorias de facultativa/o especialista de area e
médica/o de urxencias hospitalarias as primeiras en finalizar a sua seleccion e incorporarse
aos destinos adxudicados.

Tendo transcorrido un ano desde esta ultima data e concorrendo a necesidade e prio-
ridade de incorporar novas/os profesionais nas ditas categorias, pola condicion de servi-
Z0 publico esencial da actividade que realizan, compre iniciar un novo procedemento de
seleccion de persoal fixo nas categorias de facultativa/o especialista de area e médica/o
de urxencias hospitalarias, coa aprobacién do previo e preceptivo decreto de oferta de
emprego publico.

Para o computo das prazas ofertadas tivose en consideracion a aplicacién da porcenta-
xe da taxa de reposicion fixada pola normativa orzamentaria.

Na sua virtude, por proposta da persoa titular da Conselleria de Sanidade, tras a nego-
ciacion coa representacion sindical no seo da Mesa sectorial de negociacion do persoal
sanitario ao servizo da comunidade auténoma e logo de deliberacion do Consello da Xunta
de Galicia na sua reunién do dia vinte e sete de setembro de dous mil doce,

DISPONO:
Artigo 1. Aprobacion da oferta de emprego publico

1. De conformidade co disposto no artigo 13.8° do Decreto lexislativo 1/2008, do 13
de marzo, polo que se aproba o texto refundido da Lei da funcién publica de Galicia; no
artigo 30 e na disposicion adicional décimo primeira da Lei 11/2011, do 26 de decembro,
de orzamentos xerais da Comunidade Autbnoma de Galicia para o ano 2012, asi como no
artigo 3 do Real decreto lei 20/2011, do 30 de decembro, de medidas urxentes en materia
orzamentaria, tributaria e financeira para a correccion do déficit publico; aprébase a oferta
de emprego publico de diversas categorias de persoal estatutario licenciado sanitario das
institucions sanitarias do Servizo Galego de Saude para o ano 2012 nos termos que se
establecen neste decreto.

Artigo 2. Cuantificacion da oferta de emprego publico

1. Na oferta de emprego publico incluense as necesidades de recursos humanos con
asignacion orzamentaria que se deban prover mediante a incorporacion de persoal de
novo ingreso segundo a distribucion que se detalla no anexo deste decreto.

2. A distribucién por especialidades das prazas ofertadas correspondentes a categoria
de facultativo especialista de area efectuarase seguindo os criterios de planificacion e or-
denacion dos recursos humanos contidos na disposicién adicional primeira deste decreto
e determinarase na/s respectival/s convocatoria/s que se publicara/n no Diario Oficial de
Galicia.

Artigo 3. Sistema de seleccion

De conformidade co establecido no artigo 6.1° do Decreto 206/2005, do 22 de xullo, de
provision de prazas de persoal estatutario do Servizo Galego de Saude, o sistema de se-
leccion sera o de concurso-oposicion.

Artigo 4. Tribunais de seleccion

1. A composicion dos tribunais de seleccién sera paritaria para o conxunto da oferta de
emprego publico do Servizo Galego de Saude, tanto se se trata do acceso ao emprego
como se se trata de promocién interna, de acordo co disposto no artigo 36 da Lei 7/2004,
do 16 de xullo, para a igualdade de mulleres e homes, modificado pola Lei 2/2007, do 28
de marzo, do traballo en igualdade das mulleres en Galicia.

2. De conformidade co establecido no artigo 60 da Lei 7/2007, do 12 de abiril, do Estatuto
basico do empregado publico, a pertenza aos 6rganos de seleccion sera sempre a titulo
individual e non se podera ter esta en representacion ou por conta de ninguén.

3. O persoal de eleccion ou designacion politica, as/os funcionarias/os interinas/os e o
persoal eventual non poderan formar parte dos érganos de seleccion.

4. Os 6rganos de seleccién aplicaran os principios de austeridade e axilidade na orde-
nacion do desenvolvemento dos procesos selectivos, sen prexuizo do cumprimento dos
demais principios de actuacion establecidos pola normativa de seleccion e as instrucions
sobre funcionamento e actuacién dos tribunais que dite para o efecto o érgano compe-
tente.

Artigo 5.  Promocion interna

1. Reservarase un cincuenta por cento do total das prazas que se convoquen en cada
categoria/especialidade para a sua provision polo sistema de promocion interna.

2. Non obstante o anterior, poderase establecer unha reserva inferior cando asi vefia
xustificado pola planificacion eficiente das necesidades, polas caracteristicas especificas
da categoria ou especialidade ou pola propia titulacion requirida para o acceso.

3. Cando o resultado da aplicacion da citada porcentaxe dea un resto igual ou superior
a 0,5 prazas, computarase como unha praza que se incluira nesta reserva.

4. O numero de prazas reservadas a quenda de promocién interna por categoria/espe-
cialidade especificarase nas respectivas resolucions de convocatoria.

5. As prazas que non se provexan polo sistema de promocion interna acumularanse as
convocadas polo sistema xeral de acceso libre.

Artigo 6. Persoas con discapacidade

1. Nos procesos selectivos para o ingreso nas categorias de persoal estatutario do Ser-
vizo Galego de Saude seran admitidas as persoas con discapacidade nos termos previstos
neste artigo e demais normativa aplicable.

As convocatorias non estableceran exclusions por limitaciéns psiquicas e/ou fisicas, sen
prexuizo das incompatibilidades co desempefio das tarefas ou funciéns correspondentes.

2. De conformidade co establecido na disposicion adicional sétima.5) do Decreto lexis-
lativo 1/2008, do 13 de marzo, polo que se aproba o texto refundido da Lei da funcion pu-
blica de Galicia, anteriormente citado, ao terse acadado o obxectivo do 2 % a que se refire
o numero 1) desta disposicion, reservarase unha cota non inferior ao cinco por cento das
vacantes para seren cubertas entre persoas con discapacidade, considerando como tales
as definidas no numero 2 do artigo 1 da Lei 51/2003, do 2 de decembro, de igualdade de
oportunidades, non discriminacién e accesibilidade universal das persoas con discapaci-
dade, sempre que superen o0s procesos selectivos e acrediten a sua discapacidade e a
compatibilidade co desempeno das tarefas e funcions correspondentes.

3. A reserva efectuarase sobre o computo total das vacantes incluidas nesta oferta de
emprego publico e poderan concentrarse as prazas reservadas para persoas con dis-
capacidade naquelas convocatorias que se refiran a categorias ou especialidades cuxo
desempeno se adapte mellor as peculiaridades das persoas con discapacidade, podendo

excluir desta reserva aquelas categorias ou especialidades que se consideren incompati-
bles coas tarefas ou funcions que requiran os postos de traballo, sen que a cota de reserva
total se vexa alterada.

Cando da aplicacion da porcentaxe resulten fracciéns decimais, arredondarase por ex-
ceso para o seu computo.

4. O numero de prazas reservadas para persoas con discapacidade en cada categoria
ou especialidade recollerase nas respectivas convocatorias.

5. A opcidn a prazas reservadas tera que formularse na solicitude de participacion nas
convocatorias, coa declaracion expresa das persoas interesadas de reunir a condicion
exixida ao respecto, que se acreditara mediante certificacion dos érganos competentes na
forma e nos prazos que se determinen en cada convocatoria.

6. As probas selectivas realizaranse en condicions de igualdade co resto das persoas
aspirantes de promocion interna ou de acceso libre, segundo corresponda.

Non obstante o anterior, no desenvolvemento das probas selectivas estableceranse
para as persoas con discapacidade que o soliciten as adaptaciéns e os axustes razoa-
bles necesarios de tempo e de medios para a sua realizacion, de acordo co disposto na
Orde PRE/1822/2006, do 9 de xufo, pola que se establecen criterios xerais para a adap-
tacion de tempos adicionais nos procesos selectivos para o acceso ao emprego publico de
persoas con discapacidade, para asegurar que estas persoas participen en condiciéns de
igualdade. Nas convocatorias indicarase expresamente esta posibilidade, asi como que as
persoas interesadas deberan formular a correspondente peticidon concreta na solicitude de
participacion.

Para tal efecto, os tribunais de seleccion poderan requirir informe e, se é o caso, cola-
boracién dos érganos técnicos da Administracién laboral, sanitaria ou dos 6érganos compe-
tentes.

7. Con anterioridade ao nomeamento e unha vez superado o proceso selectivo, o Servi-
zo Galego de Saude requirira, respecto das persoas que acceden por esta cota de reserva,
ditame do 6rgano competente sobre a compatibilidade da/do candidata/o para o posto de
traballo ou sobre as adaptacions deste.

8. No suposto de que algunha das persoas aspirantes con discapacidade que se tivese
presentado pola cota de reserva superase o proceso selectivo e non obtivese praza na ci-
tada cota, sendo a sua puntuacion superior a obtida por outras/os aspirantes do sistema de
acceso xeral, esta sera incluida pola sua orde de puntuacion no sistema de acceso xeral.

9. As persoas aspirantes que superasen o proceso selectivo pola cota de prazas reser-
vadas a persoas con discapacidade poderanlle solicitar ao 6rgano convocante a alteracion
da orde de prelacidn para a eleccion das prazas dentro do ambito territorial que se deter-
mine na convocatoria, por motivos de dependencia persoal, dificultades de desprazamento
ou outras analogas, que deberan ser debidamente acreditados. O 6rgano convocante de-
cidira a dita alteracion cando estea debidamente xustificada e debera limitarse a realizar a
minima modificacién na orde de prelacion necesaria para posibilitar o acceso ao posto da
persoa con discapacidade.

Artigo 7. Acreditacion do cofiecemento da lingua galega

1. Para lle dar cumprimento & normalizacién do idioma galego e garantir o dereito das/dos
usuarias/os dos distintos servizos sanitarios do Servizo Galego de Saude ao seu uso, asi
como a promocién do uso normal do galego por parte dos poderes publicos de Galicia, nas
probas selectivas que se convoquen en desenvolvemento desta oferta incluirase un exame
de galego, agas para aquelas persoas aspirantes que acrediten o cofiecemento da lingua
galega conforme a normativa vixente.

2. As bases das convocatorias dos procesos selectivos estableceran o caracter deste
exame asi como a valoracién da dita proba e da equivalente acreditacion do cofiecemento
da lingua galega.

Artigo 8. Criterios xerais de xestion e publicidade dos procesos selectivos

1. A xestidn das actuacions para o desenvolvemento dos procesos selectivos realiza-
rase conforme o que determinen as bases das respectivas convocatorias do concurso-
oposicion.

2. Encoméndase a Direccién de Recursos Humanos do Servizo Galego de Saude a xes-
tion dos procesos selectivos correspondentes. A dita encomenda incluira a convocatoria do
proceso, a aprobacion das suas bases reitoras, a designacién dos tribunais cualificadores
asi como a resolucion e adxudicacion de destinos.

3. Co obxecto de axilizar a sua tramitacion e reducir as cargas administrativas, a xestion
dos procesos de seleccion e provision de prazas efectuarase a través da Oficina Virtual do
Profesional (Fides), punto de encontro telematico entre o Servizo Galego de Saude e as/os
profesionais e persoas aspirantes que participen nos procesos de seleccion e provision de
prazas convocados por este organismo.

De conformidade co artigo 10 da Orde do 8 de maio de 2012 pola que se regula o
contido, uso e acceso ao expediente persoal electronico dos profesionais do sistema pu-
blico de saude de Galicia, e en tanto non se habilite a sede electrénica prevista no Decre-
to 198/2010, do 2 de decembro, a inscricidon das persoas participantes en tales procesos
efectuarase por medio do sistema informatico expedient-e, a través da web corporativa do
Servizo Galego de Saude www.sergas.es

4. Co fin de facilitar e simplificar as relaciéns entre a Administracién e as persoas aspi-
rantes, a través da paxina web do organismo (www.sergas.es) facilitarase toda a informa-
cion que afecte o desenvolvemento dos procesos selectivos e que resulte de interese para
as persoas aspirantes, sen prexuizo da preceptiva publicacion no Diario Oficial de Galicia
das resolucions que se determinen nas respectivas convocatorias.

Artigo 9. Comisiéns ou grupos de traballo

1. O érgano convocante, en atencién ao elevado numero de aspirantes, podera nomear
comisions ou grupos de traballo para realizar as tarefas auxiliares de caracter técnico ou
organizativo que lle sexan encomendadas, sen que a sua actuacion afecte as competen-
cias e a autonomia dos tribunais de seleccion.

2. Os membros destas comisidéns ou grupos de traballo absteranse de intervir no proce-
demento cando se dea algunha das circunstancias previstas no artigo 28.2 da Lei 30/1992,
do 26 de novembro, de réxime xuridico das administracions publicas e do procedemento
administrativo comun.

3. Os membros das comisions ou grupos de traballo percibiran as asistencias previstas
no Decreto 144/2001, do 7 de xuio, modificado polo Decreto 96/2011, do 5 de maio, sobre
indemnizacions por razén do servizo ao persoal con destino na Administracién autonémica
de Galicia, ou norma que o substitua.

Para tal efecto, seran clasificadas/os conforme o artigo 26.2° do devandito decreto.

Disposicion adicional primeira. Planificacién dos recursos humanos

1. A planificacion dos recursos humanos no Servizo Galego de Saude orientarase ao
cumprimento dos seguintes obxectivos da politica de emprego: a atencion aos ambitos e
sectores da actividade sanitaria con necesidades especificas de efectivos, o dimensiona-
mento adecuado do volume de efectivos segundo as necesidades, a eficiencia das po-
liticas de recursos humanos, a eficacia na distribucion territorial asi como a reduciéon da
temporalidade no sector publico.

2. Ao abeiro da facultade conferida polo artigo 70.3 da Lei 7/2007, do 12 de abril, do
Estatuto basico do empregado publico, e como medida de planificacion e ordenacion dos
recursos humanos no Servizo Galego de Saude, os concursos de traslados que se convo-
quen no ano 2012 para a provision de prazas basicas de persoal estatutario orientaranse
a cobertura das categorias e dos ambitos prioritarios e con necesidades especificas de do-
tacion permanente de efectivos, non poderan afectar a continuidade asistencial nin incluir
prazas afectadas por procesos de reordenacion organizativa ou asistencial e deberan ter
en conta as especificidades dos centros e unidades de referencia.

3. Dentro do limite determinado polo numero de prazas ofertadas neste decreto para
cada categoria e conforme os criterios de planificacién e ordenacién dos recursos hu-
manos anteriormente indicados, os postos que se convoquen en concurso de traslados
correspondentes as categorias incluidas nesta oferta que non resulten adxudicados, asi
como 0s que deixe vacantes o persoal estatutario fixo do Servizo Galego de Saude que
resulte adxudicatario de destino no dito procedemento de mobilidade, incluiranse nos res-
pectivos procesos de seleccidn para a adquisicion da condicion de persoal estatutario fixo
que se convoquen en execucion desta oferta.

Disposicion adicional segunda. Igualdade en relacién coas condicidons de emprego da
Administracion publica

As convocatorias adaptaranse as previsions da Lei 7/2004, do 16 de xullo, para a igual-
dade de mulleres e homes, en relacion coas condicions de emprego da Administracion
publica.

Disposicion derradeira primeira

Facultase a persoa titular da Conselleria de Sanidade para ditar, dentro das suas com-
petencias, as normas precisas para o desenvolvemento deste decreto.

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




CVE-DOG: nbimeww8-qzu9-n6y5-xow0-iexrbraydfi5

DOG Diario Oficial de Galicia

DOG Num. 194 Mércores, 10 de outubro de 2012 Pax. 38838

Disposicion derradeira segunda

Este decreto entrara en vigor o dia seguinte ao da sua publicacion no Diario Oficial de
Galicia.

Santiago de Compostela, vinte e sete de setembro de dous mil doce

Alberto Nufez Feijéo

Presidente
Rocio Mosquera Alvarez
Conselleira de Sanidade
ANEXO
Relacion de prazas
Facultativa/o especialista de area 164 prazas
Médica/o de urxencias hospitalarias 12 prazas

